
1. Կարգավորման ենթակա խնդրի սահմանումը.
	Սույն իրավական ակտի ընդունումը պայմանավորված է ՀՀ կառավարության 2019 թվականի փետրվարի 28-ի թիվ 167-Ա որոշման մեջ առկա հակասությունը վերացնելու անհրաժեշտությամբ:
2. Ընթացիկ իրավիճակը և խնդիրները.
ՀՀ կառավարության 2019 թվականի փետրվարի 28-ի թիվ 167-Ա որոշման 7-րդ կետի համաձայն՝  Հայաստանի Հանրապետության կառավարության 2018 թվականի օգոստոսի 30-ի N 970-Ա որոշման 2-րդ կետի 2-րդ ենթակետի համաձայն՝ Հայաստանի Հանրապետության առողջապահության նախարարությանն ամրացված շտապ օգնության մեքենաներից 2 (երկու) ռեանիմոբիլ հետ վերցնել և մեկը` օժանդակ սարքավորումներով հանդերձ, անհատույց օգտագործման իրավունքով, անժամկետ տրամադրել «Նաիրի» բժշկական կենտրոն» փակ բաժնետիրական ընկերությանը, մյուսը՝ օժանդակ սարքավորումներով հանդերձ, նվիրաբերել «Արարատի հիվանդանոց» բժշկական կենտրոն» փակ բաժնետիրական ընկերությանը:
Սակայն Որոշման 8-րդ կետով ՀՀ առողջապահության նախարարին հանձնարարվել է որոշումն ուժի մեջ մտնելու պահից երկու ամսվա ընթացքում ապահովել Որոշման 7-րդ կետում նշված շտապ օգնության ռեանիմոբիլների և դրանց օժանդակ սարքավորումների նվիրաբերության մասին պայմանագրերի կնքում: Վերոգրյալից բխում է, որ որոշման երկու կետերի միջև առկա է հասկացություն:
Բացի այդ, «Կիմա Խաչատրյանի անվան Գառնիի առողջության կենտրոն» և «Ձորակ» հոգեկան առողջության խնդիրներ ունեցող անձանց խնամքի կենտրոն» ՊՈԱԿ-ները հրաժարվել են որպես նվիրատվություն ընդունել Որոշմամբ սահմանված  շտապ օգնության գծային մեքենաները: Վերոգրյալից ելնելով՝ անհրաժեշտություն է առաջացել որոշման մեջ կատարել համապատասխան փոփոխություններ՝ բաշխացուցակի ու փաստացի բաշխված մեքենաների մեջ անհամապատասխանությունը վերացնելու նպատակով: Միաժամանակ Նախագծի 2-րդ կետով առաջարկվել է 2019 թվականի փետրվարի 28-ի N 167-Ա որոշման 5-րդ կետում Առողջապահության նախարարությանը ամրացված 9 ռեանիմոբիլների թիվը դարձնել 11՝ նկատի ունենալով այն հանգամանքը, որ «Կիմա Խաչատրյանի անվան Գառնիի առողջության կենտրոն» և «Ձորակ» հոգեկան առողջության խնդիրներ ունեցող անձանց խնամքի կենտրոն» ՊՈԱԿ-ները կողմից երկու ռեանիմոբիլներից հրաժարվելուց հետո որոշվել է դրանք ևս ամրացնել Առողջապահության նախարարությանը:

3. Կարգավորման նպատակը և բնույթը.
Նախագծի ընդունումը նպատակ ունի վերացնել բաշխացուցակի ու փաստացի բաշխված մեքենաների միջև անհամապատասխանությունը և Որոշման 7-րդ և 8-րդ կետերի միջև առկա հակասությունը:
4. Նախագծի մշակման գործընթացում ներգրավված ինստիտուտները.
Նախագիծը մշակվել է Առողջապահության նախարարության իրավաբանական վարչության կողմից:
5. Ակնկալվող արդյունքը.
Նախագծի ընդունմամբ ակնկալվում է վերացնել  բաշխացուցակի ու փաստացի բաշխված մեքենաների միջև անհամապատասխանությունը և Որոշման 7-րդ և 8-րդ կետերի միջև առկա հակասությունը:

Սույն որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:

Որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացում կամ նվազեցում չի սպասվում: 



